
Аннотация: мақолада деҳқон бозорига сотиш учун олиб келинган  қуёнлар 

гўштини органолептик текшириш усули ёрдамида қуёнларни тана гўштини 

янгилиги аниқланди. 

 Мавзунинг долзарблиги. Республикамиз аҳолисининг қуёнчилик 

маҳсулотларига бўлган еҳтиёжларини янада яхшироқ қондириш Республикамиз 

Президентининг қатор фармонлари ва Вазирлар маҳкамасининг қарорларида 

катта иқтисодий ҳамда сиёсий масала деб белгиланган. 

Ўзбекистон Республикасининг 2017 – 2021 йилларга мўлжалланган 

Ҳаракатлар стратегиясида (2017 йил 7 февралдаги, ПҚ – 4947) қишлоқ 

хўжалигини, айниқса чорвачилик, паррандачилик ва  қуёнчиликни жадал 

ривожлантириш, экологик тоза ва санитар хавфсиз маҳсулотлар ишлаб 

чиқаришни кенгайтириш, ветеринария хизматларини такомиллаштириш ҳамда 

маҳаллий ветеринария фармацевтик воситаларини ишлаб чиқаришини 

кенгайтириш бўйича муҳим вазифалар белгилаб берилган.  

Ҳозирги бозор иқтисодиёти шароитида шахсий ёрдамчи, деҳқон ва фермер 

хўжаликларида қуёнчиликни ташкил қилиш ва уни ривожлантириш самарали, 

сердаромад тармоқлардан биридир.  

Қуёнлар тез етилувчан, серпушт ва маҳсулдор бўлади. Шу сабаб 

қуёнчиликда кам маблағ сарфлаб, кўплаб парҳез гўшт, сифатли мўйнали тери, 

майин тивит каби маҳсулотлар етиштириш мумкин. Қуён гўшти қўй, эчки, 

қорамол гўштларига нисбатан анча енгил ҳазм бўлади. Унинг таркибида 

холестерин моддаси бузоқ гўштига қараганда 2,4 марта, товуқ гўшти билан 

таққослаганда эса 2,7 марта кам бўлиб, оқсилга жуда бойдир.  

Бир сўз билан айтганда, қуёнчиликнинг ҳам аҳоли саломатлигига, ҳам 

иқтисодий томондан фойдаси катта. Шу боис бугун қуён гўшти етиштириш 

дунёда ҳам, мамлакатимизда ҳам жадаллик билан ривожланмоқда. Лекин деҳқон 

бозорларида ва савдо ярмаркаларида сотилаётган қуён гўштини текшириш 

долзарб муоммолар қаторида турибди.  

Тадқиқотнинг мақсади. Тадқиқотимизнинг мақсади Республикамизнинг 

қуёнчилик хўжаликларида боқилаётган қуён гўштини одамлар истеьмоли учун 

деҳқон бозорлари ва савдо ярмаркаларида сотилаётган қуён гўштини озиқ – 

овқатлик сифати ва хавфсизлигини аниқлашдан иборат. 

Тадқиқот обьекти ва услублари. Лаборатория текширишлари Самарқанд 

шахар “Сиёб” деҳқон бозоридаги ветеринария санитария экспертизаси 

лабораториясида ўтказилди.  

Ўзбекистон худудида етиштирилаётган қуёнлар гўштини яхши сифатли 

эканлигини аниқлаш учун, белгиланган қонун қоидага мувофиқ энг аввало 

органолептик усули ёрдамида текширилади ва уларни яхши сифатли эканлиги 

аниқланади. Қуёнлар гўштини органолептик усулида баҳолашда асосан 

қуйидагиларга эътибор қаратилиши лозим, яъни тана гўштини ташқи 

кўринишига, рангига, ҳидига, мускул тўқимасини консистенциясига ва ёғининг 

ҳолатига, шўрвасининг тиниқлигига ва ҳидига.  

Давлат стандарти бўйича қуённинг гўшти яхши қонсизланган, урилмаган, 

қонталамаган ва булғанмаган бўлиши керак. Савдо иншоатларига чиқариладиган 

қуённинг гўшти семизлигига қараб икки тоифага бўлинади. Биринчи тоифага 

кирадиган қуённинг гўштида мускуллари яхши тараққий қилган бўлади: 

қовурғалари текис билинмайди, умуртқалари чиқмаган, тери ости ёғ куракнинг 

устида, яғринида ва чотида, ҳамда белида бўлиб, буйраги ярмигача ёғга ўралиб 

туради. Бу тоифага жуда қалин ёғ қопланган таналар ҳам киради. Иккинчи 

тоифага кирадиган тана гўштининг семизлик даражаси мускулларининг ўртача 

тараққиёти билан изоҳланади, яъни умиртқаларнинг ёнбош ўсимталари қисман 

сезиларли, тери ости ёғлари қисман яғринида, чотида бўлиб, қисман ёғлар 

буйракнинг атрофида ҳам бўлади. Агар қуённинг гўшти иккинчи тоифали гўшт 

даражасида бўлмаса, стандартсиз гўшт ҳисобланади. Тана гўштининг ранги 

ўзгарган бўлса, саноат ишлаб чиқарилишида 

қайта ишланади. Деҳқон бозорларига ва 

савдо ярмаркаларига сотиш учун олиб 

келинган,  қуён гўштини орқа оёқларининг 

бирида, сакраш бўғимининг пастида 3 см 

чамасида териси қолдирилган бўлиши керак.  

Мушукни  гўштидан фарқлаш учун. 

Самарқанд шахар “Сиёб” деҳқон бозорига 

сотиш учун олиб келинган  қуёнлар гўштини 

органолептик текширишлари  ўтказилди. Текшириш учун қайта ишланган 

қуёнлар тана гўштларидан 5 донаси ажратиб олиниб органолептик текшириш 

орқали уларни янгилиги аниқланди. 

1-жадвал 

Органолептик текшириш натижасида олинган маълумотлар 
Тана гўшти 

намуналари 

Ташқи 

кўриниши 

Ранги Ҳиди  Мускул 

тўқимасини 

кон-си 

Тери ости 

ёғи 

1-намуна семиз оқ қизғиш ўзига хос таранг оқ-сарғиш 

2-намуна ўртача 

семизликда 

оқ бадбўй бироз юмшоқ оқ-сариқ 

3-намуна семиз оқ қизғиш ўзига хос таранг оқ-сарғиш 

4-намуна семиз оқ қизғиш ўзига хос таранг оқ-сарғиш 

5-намуна семиз  оқ қизғиш ўзига хос бироз юмшоқ оқ-сарғиш 

Тадқиқот натижалари ва таҳлили. Тажриба жараёнида биз томондан 5 та 

намуналарни органолептик текширганимизда қуйидаги  натижалар олинди. 

Ташқи кўриниши 1,3,4 ва 5 намуналарда тана гўшти семиз ва 2  намунада ўртача 

семизликда эканлиги аниқланди. Тана гўштини ранги 1,3,4 ва 5  намуналарда оқ 

қизғиш ва 2 намунада оқ рангда эканлиги аниқланди. Тана гўштини ҳиди 2 

намунада бадбўйлиги ва 1,3,4 ва 5 намуналарда ўзига хослиги аниқланди. Тана 

гўштини мускул тўқимасини консистенцияси  2 ва 5 намуналарда бироз 

http://www.newjournal.org/


JOURNAL OF NEW CENTURY INNOVATIONS 
 

http://www.newjournal.org/                                                            Volume–28_Issue-4_May_2023 142 

юмшоқлиги, 1,3, ва 4 намуналарда таранглиги аниқланди. Тана гўштини тери 

ости ёғлари 1,3,4 ва 5 намуналарда оқ-сарғиш рангда эканлиги ва 2 намунада оқ-

сариқ рангда эканлиги аниқланди.  

Ҳулоса 

 
1. Самарқанд шахар “Сиёб” деҳқон бозорига сотиш учун олиб келинган  

қуёнлар гўштини органолептик усули  ёрдамида янгилигини текширганимизда, 

5 та намунадан 2 намуна гўшти янгилигига гумон қилингани ва эскилиги 

аниқланди. Қолган намуналарда эса қуёнлар тана гўштлари янгилиги аниқланди 

ва истеьмол қилишга яроқли.  

2. Гўшт ва гўшт маҳсулотларини истеьмол қилишдан олдин унинг янгилиги 

ва сифат даражасига эьтибор бериш лозим. 

3. Қуёнлар гўштини ёш болалар, кексалар ва юрак-қон томир, жигар, 

ошқозон хасталиклари билан оғриғи беморларга кўпроқ қуён гўштидан истеьмол 

қилиш тавсия этилади.  

